
sþ. 36. Tillaga til þingsályktunar [36. mál]
um úrsögn Íslands úr Atlantshafsbandalagi og uppsögn varnarsamnings milli
íslands og Bandaríkjanna. •

Flm.: Jónas Árnason, Gils Guðmundsson, Magnús Kjartansson, Lúðvík Jósefsson,
Geir Gunnarsson, Steingrímur Pálsson, Karl Guðjónsson, Eðvarð Sigurðsson.

Alþingi ályktar að fela ríkisstjórninni að segja upp aðild Íslands að Norður-
Atlantshafssamningnum, er gekk í gildi 24. ágúst 1949.

Enn fremur ályktar Alþingi að fela ríkisstjórninni að æskja nú þegar endur-
skoðunar á varnarsamningi milli íslands og Bandaríkjanna frá 5. maí 1951, sam-
kvæmt heimild í 7. gr. samningsins, svo og að leggja fyrir Alþingi frumvarp til upp-
sagnar samningsins, þegar er endurskoðunarfrestur sá, sem í samningnum er ákveð-
inn, heimilar uppsögn hans.

Greinargerð.
Hinn 30. marz 1949 samþykkti meiri hluti Alþingis tillögu til þingsályktunar,

þar sem ríkisstjórninni var falið að gerast stofnaðili fyrir Islands hönd að Norður-
Atlantshafssamningi "um sameiginlegar varnir og varðveizlu friðar og öryggis",
eins og kveðið var að orði. Var samningur þessi undirritaður í Washington 4. apríl
1949og gekk í gildi 24. ágúst sama ár. A grundvelli þessa samnings varð til Norður-
Atlantshafsbandalagið (North Atlantic Treaty Organization, skammstafað NATO).

Í 13. gr. Norður-Atlantshafssamningsins segir á þessa leið:
"Þegar tuttugu ár eru liðin frá gildistöku samnings þessa, getur hver aðili sagt

honum upp með eins árs fyrirvara, talið frá afhendingu tilkynningar þess efnis til
ríkisstjórnar Bandaríkja Ameríku, en hún skýrir ríkisstjórnum annarra aðila frá
afhendingu slíkra tilkynninga."

Svo sem kunnugt er, urðu á sínum tíma mjög harðar deilur um það, hvort
Island skyldi gerast aðili að Norður-Atlantshafssamningnum. Alla stund síðan hafa
skoðanir verið skiptar um þá ákvörðun, svo og um Atlantshafsbandalagið, gildi þess
og áhrif á sambúð þjóða.

Í ágústmánuði 1969voru 20 ár liðin frá því er Norður-Atlantshafssamningurinn
gekk í gildi. Frá þeim Uma getur hvert aðildarríki sem er sagt honum upp með
einhliða ákvörðun, og tekur úrsögnin gildi að ári liðnu frá því er hún var afhent.

Undanfarin ár höfum við Alþýðubandalagsmenn lagt á það áherzlu í umræðum
um utanríkismál og með tillöguflutningi á Alþingi, að ÍSlendingar gerðu sér þess sem
ljósasta og rökstuddasta grein, hver vera eigi afstaða Islands til aðildar að hernaðar-
bandalagi í framtíðinni. Við höfum bent á, hve sjálfsagt væri að vega það og meta,
að hverju leyti aðstæður kynnu að hafa breytzt í heimsmálum frá þeim Uma, er
samningurinn var gerður. Við höfum talið einsætt, að hér yrðí hafður á sami háttur
og með ýmsum öðrum bandalagsþjóðum, þar sem rökræður hafa átt sér stað um
aðild að Atlantshafsbandalagi, byggðar á upplýsingum og gögnum, sem aflað hefur
verið. Margt hefur breytzt og er að breytast á alþjóðavettvangi, þar á meðal viðhorf
ýmissa þjóða til hernaðarbandalaga. Innan margra aðildarríkja Atlantshafsbanda-
lagsins eru skoðanir þegnanna á gildi þess mjög skiptar.

Við Alþýðubandalagsmenn höfum frá upphafi verið algerlega andvígir aðild
Islands að Atlantshafsbandalaginu. Teljum við öll rök mæla með þvi, að friðsöm og
vopnIaus smáþjóð sem Íslendingar standi utan hernaðarbandalaga. þvi flytjum við
nú tillögu um það, að Island segi sig úr Atlantshafsbandalaginu.

Þegar Atlantshafssamningurlnn var gerður 1949, var því sérstaklega lýst yfir
af ríkisstjórn Íslands og staðfest af utanríkisráðherra Bandaríkjanna, að hér á landi
skyldi ekki vera her á friðartímum. Árið 1951 gerði ríkisstjórn Islands samning
við Bandaríkjastjórn um dvöl bandarísks herliðs hér á landi. Alla stund síðan hefur
erlent herlið verið í landinu. Hefur hin langvinna herseta reynzt íslenzkri þjóð
skaðsamleg siðferðislega og þjóðernislega.

Íslendingar þurfa að losna úr þeim hlekkjum. sem samningur um aðild að
hernaðarbandalagi og erlend herseta hafa hneppt þá í. Með því móti einu geta þeir
mótað sjálfstæða og heilbrigða utanríkisstefnu. Þess verður að vænta, enda sjást
þess ýmis merki, þrátt fyrir allt, að smám saman vaxi skilningur á því, að fækkun
herstöðva og afvopnun sé eina leiðin til að tryggja friðinn. Tortryggni sú og ótti,
sem er afleiðing hernaðarbandalaga og dreifðra herstöðva um allan heim, á sinn
ríka þátt í að torvelda friðsamlega sambúð. Hver herstöð. sem niður er lögð, léttir
gönguna í átt til friðsamlegra samskipta. úrsögn úr NATO og uppsögn herstöðva-
samningsins frá 1951eru réttmætar ráðstafanir vegna lífshagsmuna Islendinga sjálfra,
og jafnframt hið eina og sjálfsagða framlag þeirra til að draga úr spennu og auðvelda
friðsamlega sambúð þjóða.


